
Sundarakrita Shiva Stuti

સુન્દરકૃતા શિવસ્તુતિઃ

Document Information

Text title : Sundarakrita Shiva Stuti 1

File name : sundarakRRitAshivastutiH1.itx

Category : shiva, shivarahasya, stuti

Location : doc_shiva

Proofread by : Ruma Dewan

Description/comments : shrIshivarahasyam | sadAshivAkhyaH navamAMshaH | adhyAyaH 18

sundarasyashApaH | 37-47||

Latest update : July 14, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

July 15, 2024

sanskritdocuments.org



Sundarakrita Shiva Stuti

સુન્દરકૃતા શિવસ્તુતિઃ

(શિવરહસ્યાન્તર્ગતે સદાશિવાખ્યે)
સુન્દરઃ ઉવાચ ।
નાકનાયક વિનાયકસ્તુત ગરલભક્ષક હારતક્ષક
કુક્ષિસંસ્થિતલોકરક્ષક વીક્ષણક્ષણ(ક્ષત મન્મથાન્તક ।
પાકમુનિસુતજીવદાયક હસ્તશસ્તવિરિઞ્ચિમસ્તક
પાહિ મામખિલપાતકાન્તક દેવ દેવ ભવામ્બુધેઃ॥ ૩૭॥
સુખતારકાવ મદુન્મુખપ્રભ પાર્શ્વષણ્મુખ
દુઃખભર્જક સર્ગસર્જક તર્જિતાસુર   ગર્જનોર્જિત 
વર્જિતાખિલપાપ   તાપનિવારકાવ મખોન્મુખો-
ત્સુક લેખશિક્ષક ગાઙ્ગતુઙ્ગજટોત્તમાઙ્ગ   -
સુસઙ્ગ  બાલકુરઙ્ગ  કિણધરલિઙ્ગસઙ્ગ   ભસ્મધૂસરિતાઙ્ગા -
હસ્કરારુણિતેક્ષણ ક્ષતપાપસ્મર તસ્કરોત્તમ
ધનપ્રભૂત્તમ કન્ધરેશ્વર ભૂરથસ્થિત ચન્દ્રખણ્ડશિરોમણે॥ ૩૮॥
ગજચર્મવર્મ ચરાચરાસ્થિત વિષ્ણુચક્રવિદાયક
પઞ્ચવક્ત્ર ચતુર્મુખસ્તુત છન્દ સાઙ્ગણદાયક  છાદિતા-
ખિલવિશ્વ જગજ્જન્મસ્થિતિવિનાશનાવ જઞ્જપૂક વરપ્રદાયક॥ ૩૯॥
ઝણઝણ ઇવ(નવ) નૂપુરોત્તમપાદપઙ્કજ ટઙ્કકર હર
દેવતટિનીજૂટ જઠરીલોક કુણ્ઠિતપાપવૃન્દ  વિકુણ્ડપૂજિતપાદ
મૃડ હર ડમરુધ્વાનનદિત ભુવનડમ્બર કુણ્ડલીશ્વર કુણ્ડલપ્રિય
ચણ્ડભાનુસુતાર્તિદાયક   મણ્ડલીકૃતપર્વતાધિપ ચણ્ડદણ્ડિત-
વૈરિપુરવરખણ્ડનોદ્ધતકાણ્ડ ગુરુતરમુણ્ડષણ્ડવિરાજિતેશ્વર
ખાણ્ડવાશનલોચન॥ ૪૦॥
પુણ્ડરીકત્વચાવિભૂષિત વેતણ્ડવરશુણ્ડગુરુરમ્યભુજદણ્ડ ધારિતવર-
કોદણ્ડ પણ્ડિતોત્તમ ભણ્ડજન હર કર્મકાણ્ડનિષૂદન ભક્તિ-

દૃઢતરમુક્તિદાયક (દૃઢતરભક્તિમુક્તિદાયક) ગૂઢપાદ્વર, મૂઢજનતા-
ગાઢહૃત્તમોભેદકાર્ક ॥ ૪૧॥
વિભૂષણીકૃતપન્નગેશ્વર નગોત્તમવાસ ગુણગણનન્દિતાનન તામ્યમાન
ભવસ્થિતાવન, તામ્રસંસ્થિત, તસ્કરાધિપ, દીનસદયસનાથનાથિત
મન્મથાન્તક દન્દશૂકફણામણિદ્યુતિરઞ્જિતાઙ્ગ  દારિદ્ર(દારિદ્ર્ય)-
નાશક, દેવ દેવ દયાનિધે॥ ૪૨॥
માનવાદ્ય (મામવાદ્ય) ધનાધિપપ્રિય ધેનુપુત્ર રથપ્રિયાધ્વરશિક્ષકાવન-
નાયકાવ વિનાયકપ્રિયવાહપૂજિતામ્બુજપાદ નાનતાખિલમુક્તિદાયક
પાપભયહર પન્નગપ્રિય પત્રરથવર પૂજ્યમાનપદામ્બુજ ફાણિતાખિલ
વેદજાલ ફણીશ્વરોત્તમબન્ધમોચન બન્ધુરાલક બિલ્વપૂજિત
બાણલિઙ્ગવિહારશઙ્કર ॥ ૪૩॥
ભદ્રદાયક ભસ્મભૂષિત ભક્તિદાયક ભીમ ભૂમ મહેશ્વરેશ્વર
મન્મથાન્તક વિશ્વસૃગ્વર હસ્તશસ્તકમસ્તક યક્ષપક્ષ
વિવર્જિતક્ષણ   યક્ષ્મરોગવિનાશક રાજરાજકલાવિરાજિતમસ્તક
સર્વદેવલલામ સોમ ભવહર ભીમલોચન લાલિતોત્તમ હસ્તશૂલ-
સલીલકીલિતવિશ્વક॥ ૪૪॥
ષણ્મુખસ્તુત ષડ્જમધ્યગ પાપપણ્ડવિશોષણ સર્વમુનિગણ-

હૃત્પાથોજવિહારભૃઙ્ગવરોત્તમ  । સામજપ્રિય કૃત્તિધારણ
સામસંસ્તુત દેવ ભવહર હારભૂતવિષોલ્બણ સત્ફણી(ણિ) ગણ-

શોભિત॥ ૪૫॥
હાવભાવવિલાસવૈભવ હારિતાખિલવિષ્ટપત્રય ક્ષત્રિયાન્તકરામપૂજિત
દક્ષયજ્ઞવિનાશનાવ મામ્ । લોકશિક્ષક ભિક્ષિતાખિલમૌનિપક્ષગ
ત્ર્યક્ષ જગદધ્યક્ષ મામવ પાહિ મામ્ । પાહિમામખિલાર્તિનાશન   હે
મહેશ્વર કિઙ્કરસ્તવ શઙ્કરોઽપિ ભવેદ્વરદયેક્ષણાત્॥ ૪૬॥
રક્ષ માં શિવ ત્ર્યક્ષ રક્ષક પક્ષપાતદૃશા પાહિ માં તવાપરાધિનં
ભવમૂઢં ધાષ્ટર્યપરાયણમ્ । યા તવાપ્યધિવક્તૃતા શિવ મહેશ્વર પાહિ
મામવાઙ્મનોવિષયાનતેઃ સ્તુતિરિયં શ્રુતિમૌલિજૈઃ । ભક્તિતઃ
શશિશેખર મહેશ્વરેશ્વર પાહિ મામ્॥ ૪૭॥
॥ ઇતિ શિવરહસ્યાન્તર્ગતે સુન્દરકૃતા શિવસ્તુતિઃ સમ્પૂર્ણા॥

-॥ શ્રીશિવરહસ્યમ્ । સદાશિવાખ્યઃ નવમાંશઃ । અધ્યાયઃ ૧૮ સુન્દરસ્યશાપઃ । ૩૭-૪૭॥

- .. shrIshivarahasyam . sadAshivAkhyaH navamAMshaH . adhyAyaH 18

sundarasyashApaH . 37-47..

Notes:

Sundara સુન્દર; one of the sixty-three Nāyanāra-s, prays to Śiva શિવ and also seeks pardon

for his error caused while being in service of Śiva શિવ in Kailāsa કૈલાસ .

